
BIZNES VA TADBIRKORLIKNI QO’LLAB-QUVVATLASHNING 
DAVLAT VA NODAVLAT SHAKLLARI 

 
 KALIT SO‘ZLAR:   ANNOTATSIYA  

Tavakkalchilik, siyosiy 
vaziyat, konyunktura, bazis, 
kreditor, debitor, tijorat, 
muqobillik, investitsiya, 
eksport, import 

Kichik biznes va tadbirkorlikni rivojlantirishni davlat tomonidan 
qo'llab-quvvatlashning xorij tajribasi. O'zbekistonda kichik 
biznes va tadbirkorlikni davlat tomonidan qo'llab- 
quvvatlashning davlat mexanizmi. Moliya - kredit vositasida 
qo'llab - quvvatlash. 

 

Yurtimizda fan, ta'lim va ishlab chiqarishning integratsiyalashuvini yanada 

chuqurlashtirish, kichik biznes va xususiy tadbirkorlik sub'ektlarining innovatsion 

rivojlanish yo'llarini ishlab chiqish orqali ilm-fan va ishlab chiqarish o'rtasida o'zaro foydali 

aloqalarni mustahkamlashga bo'lgan e'tibor yildan-yilga oshib bormoqda. 

Bugungi kunda iqtisodiyotimizning asosiy tarmoqlarini modernizatsiya qilish va 

texnik yangilash, mamlakatimizning yangi marralarni egallashi uchun kuchli turtki 

beradigan va jahon bozorida raqobatdoshligini ta'minlaydigan zamonaviy innovatsiya 

texnologiyalarini joriy qilish bo'yicha maqsadli loyihalar amalga oshirilmoqtsa. 

Respublikamizda innovatsion faoliyatni yanada rivojlantirishda O'zbekiston 

Respublikasi Prezidentining 2008 yil 15 iyuldagi "Innovatsion loyihalar va texnologiyalarni 

ishlab chiqargapga tatbiq etishni rag’batlantirish borasidagi qo'shimcha chora-tadbirlar 

to'g’risida"gi № PQ-916-sonli Qarorining qabul qilinishi va uning asosida "O'rta muddatli 

istiqbolda innovatsion mahsulotlar va texnologiyalarni rivojlantirish chora-tadbirlari 

kompleksi"ning ishlab chiqilishi muhim omil bo'lib xizmat qilmoqda.                                                                         

Bugungi kunda respublikamizda yalpi ichki mahsulotning 52,5 foizdan ko'prog’i 

kichik biznes sub'ektlari tomonidan ishlab c hiqarilayotganiga qaramay, yuqori texnologik 

jarayonlarni talab etadigan sanoat tarmog’idagi (19,6 %) va eksportdagi (13,4 %) ulushi 

kichik biznesning mavjud salohiyati darajasida emas1. Mazkur soha va tarmoqlarda kichik 

biznes taraqqiyotini ta'minlash, umuman, iqtisodiyotning etakchi tarmoqlarini barqaror 

rivojlantirishning asosiy yo'nalishlaridan biri sifatida innovatsion jarayonlarni 

faollashtirish, ayniqsa, kichik biznes sub'ektlarining innovatsion faoliyatini rag’batlantirish 

yuqori samara beradi. 

Kichik biznes sub'ektlarida yangi texnika va innovatsion texnologiyalarni ishlab 

chiqarishga yuqori tavakkalchiliklarsiz joriy etish, yangi ishlab chiqarish kuvvatlarini barpo 

etib, undan samarali foydalanish jarayoni yirik korxonalarga nisbatan tezroq ro'yobga 

chiqadi. 

O'zbekiston Respublikasi Prezidenti tomonidan "Kichik biznes va xususiy 

tadbirkorlik yili" bo'yicha kabul qilinadigan davlat dasturida asosiy ustuvor yo'nalishlardan 

biri sifatida yuqori texnologiyalarni talab etadigan iqtisodiyot tarmoqlarida innovatsion 

texnologayalarga asoslangan kichik biznes va xususiy tadbirkorlikni rivojlantirishga keng 

yo'l ochib berishga aloxdtsa e'tibor qaratish zarurligi ko'rsatib o tildi . 

Hozirgi vaqtda yurtimizda kichik biznes va xususiy tadbirkorlik asosan savdo-sotiq, 

xizmat va aloqa sohasida, qishloq xo'jaligi mahsulotlarini qayta ishlash bo'yicha ko'proq 

rivoj topmoqda. 

Jahon iqtisodiyoti globallashuvi va raqobat muhiti kuchayib borishi, mahsulotlar 

hayotiylik davri keskin qisqarishi, bozor kon'yunkturasi va iste'molchilar ehtiyojlari tez 

o'zgarishi jarayonlari bugungi kunda har bir xo'jalik yurituvchi sub'ektdan raqobatbardosh 

mahsulotlar ishlab chiqarishning tashkiliy-iqgisodyy mexanizmlarini ishlab chiqishni 

hayotiy zaruratga aylantirmoqda. Bu esa ularning innovatsion faoliyatini rivojlantirish va 

samarali boshqarishni talab etmoqda. 

